
9-dars Kuzgi ijodxona

Kuzgi kaleydoskop. “Zarang bargi”

Ishni bajarish bosqichlari

Bugun siz ayris-folding texnikasida kuzgi kaleydoskop naqshini 
yasaysiz. Faqat kaleydoskopdagi naqsh o‘zgaradi, bizning 
kompozitsiyamiz esa o‘zgarmasdan qoladi.

Ayris-folding – material tasmasidan naqsh yaratish texnikasi. Ular 
tashqi chetidan markazga qarab spiral shaklida joylashtiriladi. Ish andaza 
boʻyicha teskari tomondan bajariladi, soʻngra agʻdariladi.

Kaleydoskop – koʻzgular 
va rangli detallarga ega optik 
oʻyinchoq. Naycha aylantiril-
ganda ular yangi naqshlar 
hosil qiladi.

Asosni tayyorlab oling. Kartonga zarang bargining konturini koʻchiring. 
Har xil tusdagi quritilgan barglarni tanlang. Darslik oxiridagi andazadan 
foydalaning.

1

Sizga kerak bo‘ladi:

•	 andaza, qisqichlar;
•	 moviy karton;
•	 quritilgan barglar;
•	 oddiy qalam;
•	 qaychi, PVA yelimi;
•	 moʻyqalam, qog‘oz sochiq.

PVA 
yelimi

Yelimni ozroq surting va andaza chiziqlariga 
aniq rioya qiling. Tasmalarning barcha birikkan 
joylari orqa tarafda qolishi kerak.

Kartondan barg siluetini qirqib 
oling. Ostiga andazani qoʻying va uni 
qisqichlar bilan mahkamlang. Barglarni 
keng tasmalarga boʻlib qirqing. Ishni 
andazaning tashqi chetidan boshlang.

Spiralni to‘ldiring. Markazga qarab 
harakatlanib, tasmalarni terishda davom 
eting. Oxirgi kvadratni ajralib turadigan 
rangdagi barg boʻlagi bilan yoping. 
Ish-ning orqa tarafini karton taglikka 
qo‘yib, uni yelimlang. Yelim qurigu-
nicha kuting.

Tasmalarni chiziqlar boʻylab 
aylana shaklida joylashtiring. Har 
bir yangi tasma oldingisini biroz 
yopishi kerak. Ularning faqat tashqi 
uchlarini yelimlang.

Qisqichlarni va andazani olib 
tashlang. Kartonning ustki tarafini 
oldinga o‘giring.

